
10.maj 2021 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisooqatigiit isumaqatigiissutaani Kuannersuarni 

aatsitassarsiorniarneq unitsinneqassasoq isumaqatigiissutaavoq, suliap 

taassumap killiffia Naalakkersuisup saqqummiussinnaannerpaa? 

2. Kuannersuarni aatsitassarsiorniarnerup tusarniutigineqarnera suli 

ingerlanneqarpoq Naalakkersuisunit tusarniutiginninnerup ingerlaannarnissaa 

naatsorsuutigineqarpa? (01.Junip 2021-p tungaanut) 

3. Maannamut tusarniaannerup unitsinneqannginnera sumik peqquteqarpa? 

4. Naatsorsuutigissavarput Kuannersuarni aatsitassarsiorniarneq 

unitsinneqassasoq? 

5. Tusarniaanermut akissuteqarnissaq innuttaasunit, soqutigisaqaqatigiinniillu 

piffissamik atuiffigineqarnissaa pisariaqavittutut isigineqarnerluni suliniut 

unitsinneqartussatut pilersaarutaasoq Naalakkersuisunit 

siunniunneqarnikuusoq nalunagu? 

 

(Mariane Paviasen , Inuit Ataqatigiit) 

 

 

Tunngavilersuut: 

 

Innuttaasut ernumanerat paasisinnaallugu Naalakkersuisooqatigiillu isumaqatigiissutaat 

malillugu Kuannersuarni aatsitassarsiorniarneq unitsinneqassasoq anguniagaasoq, 

illua’tungaani tusarniaaneq Kuannersuarnut suliniutimut tunngasup suli ingerlanneqarnera 

innuttaasunut, kujataanilu inuussutissarsiuteqartunit ernumatigineqarnera 

paasilluarsinnaallugu paaserusunnarpoq suliap sumut killissimanera. 

 Taamaammat Naalakkersuisut suliap killiffianut tunngasumik nassuiaateqarnissaat 

pingaaruteqartutut isigaara, siunissamimi inuussutissarsiutit allat qanoq 

naatsorsuuteqarsinnaanertik ilisimaarilluarniassammassuk. 

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


